
USAID ndihmon kompanitë e rajonit të kenë qasje në financa 
 
Për të siguruar se të gjitha kompanitë në Maqedoni dinë se si të kenë qasje në 
financim, në Kumanovë më 11 shkurt 2011 u mbajt një Konferencë rajonale për 
Platformë Financiare me temë "Si të sigurohet qasje më e lehtë në 
financa". Përfaqësuesit e bankave kryesore të Maqedonisë dhe institucioneve 
financiare, duke përfshirë Ohridska Banka Societe Generale, Crimson Capital, 
Banka e Maqedonisë për Promovimin e Zhvillimit, dhe NLB Leasing prezantuan 
produktet dhe shërbimet e tyre financiare para më shumë se 50 kompani nga 
rajoni i Kumanovës. Konferenca u organizua nga Projekti për konkurrencë i USAID-it 
në bashkëpunim me agjencinë Austriake për Bashkëpunim në Zhvillim dhe 
Fondacionin për zhvillimin e NVM –ve (ndërmarrjet e vogla dhe të mesme). 
 
"Për shumë kompani në Maqedoni qasja në një gamë të gjerë të produkteve 
financiare është çështje mbijetese ose dështimi," tha Margareta Lipkovska-
Atanasov nga Zyra e Rritjes Ekonomike të USAID-it. "Marrja e financimeve të jashtme 
që janë në dispozicion në nivel lokal ka rëndësi jetike që një kompani të jetë 
konkurruese, të zgjeroj tregun  ndërkombëtarë dhe të krijojë vende të reja puna 
dhe eksporte."  
 
Që nga fillimi i Platformës Financiare të saj në shtator të vitit 2008, Projekti për 
konkurrencë i USAID-it ka asistuar 111 kompani të Maqedonisë të marrin $ 38 milion  
financime të jashtme, me çka numri i investimeve të reja ka arritur vlerën prej $ 66.7 
milion.  Këto kompani kanë krijuar 985 vende të reja pune dhe kanë rritur eksportin 
për $ 30 milion. Grupi i lehtësuesve financiarë të Platformës financiare të Projektit 
për konkurrencë kanë qenë të një rëndësie të veçante për këto suksese duke 
ndihmuar kompanitë për të ndërtuar plane të shëndosha të biznesit që atyre u 
mundësojnë qasje në produkteve financiare në dispozicion në nivel lokal për të 
zgjeruar operacionet e tyre afariste. 
 
SHËNIM PËR REDAKTORËT:  
 
Populli amerikan, përmes USAID-it, ka investuar afro 500 milionë dollarë në Maqedoni që nga viti 
1993. USAID zbaton projekte të cilat rrisin investimet, krijojnë vende të reja të punës, zvogëlojnë 
korrupsionin dhe përmirësojnë cilësinë e arsimimit në Maqedoni. Këto nisma përkrahin kalimin e 
Maqedonisë në një demokraci të qëndrueshme dhe integrim të suksesshëm në Bashkimin Evropian. 
USAID siguron ndihmë ekonomike dhe humanitare në më shumë se 100 vende. Për më tepër 
informata, ju lutemi vizitoni  http://macedonia.usaid.gov 
 


